
BUCU NE PINTUPE

0’ Xedas

Rosa Elvira Caamano: Pinfora e profesora

Nesta ocasion traemos as
no-sas paxinas a pintora
nacida en Bueu, Rosa Elvi-
ra Caamarno Fernandez que
ademais ¢ licenciada e dou-
tora pola Facultade de Be-
las Artes da Universidade

Rosa Elvira Complutense de Madrid e
exerceu de Profesora Titular de Pintura na Fa-
cultade de Belas Artes de Pontevedra. Durante
unha parte da sua infancia, residiu en Meira
(Lugo) na casa duns familiares na que recolle-
ria os primeiros estimulos artisticos que come-
zaria a plasmar na creacién propia de tiras de
papel transliicido que proxectaba cunha ma-
quina de cinema infantil.

De novo en Bueu, comeza o estudo do bacha-

relato que continuaria en Pontevedra para ini-

ciar logo a carreira de Farmacia en Santiago
que vai deixar ao trasladarse a Madrid. Aqui vai
preparar o ingreso na Escola Superior de Belas
Artes de San Fernando, asistindo as clases do
notable debuxante, pintor ¢ profesor Pedro Mar-
tinez Sierra. Xa na escola de San Fernando rea-
liza os estudos de Licenciatura e logo o Douto-
rado, tendo como profesores a notables artis-
tas dos que adqueriria os seus conecementos e
mestria. No ano 1977 participa con outros com-
painieiros de facultade nunha primeira exposi-
cion colectiva na Casa de Velazquez de Madrid.
Tres anos despois remata os estudos, obtén o
titulo de profesora de debuxo e realiza a sua te-
sina sobre O cabalo na arte, coa que obtén o
titulo de licenciada en Belas Artes. En 1982 ga-
faria por oposicion libre, co nimero tres de Es-
paiia, a praza de profesora agregada de bacha-

Praia de Beluso. Pintura ao pastel

relato, impartindo a docencia nun Instituto de
Guadix, Granada. Non ano seguinte retorna a
Madrid, impartindo clases nun instituto da ca-
pital € comeza a preparar os cursos de doutora-
do en Belas Artes. En 1984 participa non pre-
mio Branco ¢ Negro, recibindo a sua obra a
atencion da critica e co inicio do novo curso ob-
tén destino definitivo no instituto de bachare-
lato Leopoldo Cano de Valladolid. En 1985 rea-
lizaria a sua primeira exposicion individual na
sala da Caixa de Aforros Municipal de Vigo e nos
anos seguintes vai concorrer coas suas obras a

diferentes e reconecidos premios e concursos.

.

Paisaxe de rocas en Bueu. Pintura ao pastel

Xa en 1989, viaxaria a Xénova, onde obtén un-
ha bolsa para estudar na Accademia Ligustica
dei Belle Arti na que fai investigacions na So-
breintendencia de Belas Artes de Xénova, no ar-
quivo da Accademia Ligustica, na biblioteca
Berio...

En 1990, a Accademia Archeologica de Roma
vaina nomear Académica Correspondente, sen-
do proposta tamén como Accadé-
mica Ordinaria pola Accademia
Dei Santa Chiara de Xénova. Deste
periodo italiano recollemos as pa-
labras que sobre a sua pintura nos
deixou o critico ¢ historiador Vita-
liano Rocchiero: Valéndose dun co-
necemento do debuxo e da harmo-
nia da cor, asi como reelaborando
as sensacions e as impresions sen-
tidas, Elvira volveu a representar

aquelas esquecidas "na-
turesas mortas", que no
presente caso poderian
chamarse "naturesas vi-
vas”. Tres virtudes esen-
ciais presenta Elvira: ho-
nestidade, conecemento
e paixon, que son o pasa-

porte ideal e moi concre-

to para as fronteiras ar-

Malva Real. Oleo

tisticas do mundo.

En 1991 le a sua tese doutoral na Facultade de
Belas Artes de Madrid, obtendo un sobresainte
"cum Laude" por unanimidade ¢ o titulo de Dou-
tora en Belas Artes pola Universidade Complu-
tense, accedendo logo como profesora axudan-
te na Facultade de Belas Artes de Pontevedra,
tras superar un concurso de méritos. Dous anos
despois obteria por oposicion a praza de Profe-
sora Titular de Pintura da mesma facultade
pontevedresa.

Desde aqui comezaria a sua contribucion ar-
tistica en Galicia co comisariado dunha exposi-
cioén antoloxica sobre Serafin Avendano 4 que
trae 54 cadros, a maioria inéditos, procedentes
de Italia e Espana e publica o libro Serafin Aven-
dano 1837-1916. Tamén se adentraria nos estu-
dos de gravado, realizando obras con esta técni-
ca e merecendo que unha delas figure no Parla-
mento galego. Foi tan amplo e intenso o seu
traballo que seria longo enumerar aqui a sua
participacion en conferencias, certames, expo-
sicions individuais e colectivas,
comisariados, publicacions... que
a levaron por Galicia, Espana, Ita-
lia, Francia, Arxentina, EEUU, Ru-
sia...

Numerosos premios, medallas e
reconecementos avalan a sua tra-
xectoria, ata o punto de que no
ano 2003 mereceu a publicaciéon
do libro Rosa Elvira: Ultima obra.



